
[D7r] Et je vous jure que secret

Le tiendray jusques à la mort.

Le Duc

 La conscience me remort,

Je ne sçay que je doibtz faire:

Se je le dy, je suis faulcere

Et parjure de convenance,

Aussi en mon cueur ay doubtance

Que se je le dy à ma femme

Que ma niepce tantost diffame;

Touteffoys il fault que luy die.

Or venez ça, ma doulce amye,

Dire vous veulx sans point tarder

Tout mon secret, contregarder

Le vueillez bien celeement,

Ou je vous jure grand serment

Que s’il m’en vient aucun reprouche

Pendue serez à une fourche

Et estranglee d’une corde.

La Duchesse

Mon cher seigneur, je m’y accorde,

Et plus encores tourmentee.

 Le Duc

Dame, je vous dy ma pensee:

Certes joly chevalier

